
Għaliex nipprovdu din l-opinjoni? 

Bażi legali 
01 Din l-opinjoni qed tinħareġ skont l-Artikolu 322(1)(a) tat-Trattat dwar il-Funzjonament tal-

Unjoni Ewropea (TFUE), li jipprovdi l-bażi legali għall-adozzjoni tar-regoli finanzjarji tal-UE, 
inklużi dawk li jirregolaw l-istabbiliment u l-implimentazzjoni tal-baġit tal-UE. 

02 Il-proposta għal regolament tal-Parlament Ewropew u tal-Kunsill li jistabbilixxi 
Orizzont Ewropa, il-Programm Qafas għar-Riċerka u l-Innovazzjoni, għall-perjodu 2028–
2034, li jistabbilixxi r-regoli tiegħu għall-parteċipazzjoni u d-disseminazzjoni, u li jħassar ir-
Regolament (UE) 2021/695 (COM(2025) 543 final), ġiet adottata mill-Kummissjoni 
Ewropea fis-16 ta’ Lulju 2025. Fit-28 ta’ Lulju 2025 inħarġet rettifika (COM(2025) 543 
final/2). Il-Qorti Ewropea tal-Awdituri (QEA) ġiet avviċinata formalment biex tikkummenta 
dwar il-proposta — mill-Kunsill fil-25 ta’ Settembru 2025, u mill-Parlament Ewropew fis-
6 ta’ Novembru 2025. 

03 F’konformità mal-mandat istituzzjonali tagħna, qed nipprovdu din l-opinjoni biex 
nappoġġaw il-proċess leġiżlattiv permezz ta’ osservazzjonijiet li jikkonċernaw il-fasla, l-
implimentazzjoni finanzjarja, l-ambjent tal-kontroll u r-riskji potenzjali tal-programm 
propost. L-Anness I jelenka l-pubblikazzjonijiet tal-QEA li hemm referenza għalihom f’din l-
opinjoni. 

Introduzzjoni 

https://eur-lex.europa.eu/MT/legal-content/summary/treaty-on-the-functioning-of-the-european-union.html
https://eur-lex.europa.eu/legal-content/EN/TXT/PDF/?uri=CELEX:52025PC0543
https://eur-lex.europa.eu/legal-content/MT/TXT/PDF/?uri=CELEX:52025PC0543R(01)
https://eur-lex.europa.eu/legal-content/MT/TXT/PDF/?uri=CELEX:52025PC0543R(01)

Kuntest 
04 Il-kompetittività, l-innovazzjoni u r-riċerka huma s-sinsla tal-prosperità futura tal-Ewropa. 

Dan jirrikjedi investimenti fix-xjenza, it-teknoloġija u l-industrija biex jixprunaw tkabbir 
sostenibbli, joħolqu impjiegi ta’ kwalità għolja, u jsaħħu l-pożizzjoni globali tal-UE. 

05 Orizzont Ewropa huwa l-programm ewlieni tal-UE għall-appoġġ tar-riċerka u l-innovazzjoni. 
Permezz tar-regolament il-ġdid propost, Orizzont Ewropa jkun jestendi għall-perjodu 
pluriennali li jmiss (2028–2034) bħala l-10 Programm Qafas għar-Riċerka u l-Innovazzjoni 
(FP10). L-objettiv kumplessiv tagħha, kif iddikjarat fl-Artikolu 3 tal-proposta, huwa li 
jissaħħu l-kompetittività u l-bażi teknoloġika u xjentifika tal-UE, u jiġu indirizzati l-isfidi 
globali permezz ta’ riċerka u innovazzjoni eċċellenti. Skont l-Artikolu 18 tal-proposta, l-
objettiv taż-Żona Ewropea tar-Riċerka (ŻER) huwa li “jinħoloq suq uniku u mingħajr 
fruntieri għar-riċerka, l-innovazzjoni u t-teknoloġija madwar l-Unjoni, li fih ir-riċerkaturi, l-
għarfien xjentifiku u t-teknoloġija jiċċirkolaw liberament”. Il-Kummissjoni tqis li l-programm 
huwa “strument ewlieni għat-twettiq tal-ambizzjonijiet ta’ politika deskritti fil-proposta tal-
Kummissjoni għall-baġit fit-tul li jmiss tal-UE (2028–2034) u l-prijoritajiet politiċi għall-
2024–2029, kif stabbilit fil-linji gwida tal-President von der Leyen”. 

06 L-Anness II fih informazzjoni ġenerali dwar il-programm propost Orizzont Ewropa, inklużi l-
pilastri tiegħu u l-objettivi speċifiċi relatati, il-pakketti baġitarji u l-kontribuzzjonijiet 
addizzjonali, il-mod ta’ ġestjoni, u l-forom ta’ finanzjament li se joffri. 

07 Kif jidher fil-Figura 1, il-proposta hija strutturata madwar erba’ pilastri. 

Figura 1 — L-istruttura tal-Orizzont Ewropa l-ġdid 

 
Sors: preżentazzjoni mid-DĠ BUDG.© Unjoni Ewropea, 1995–2026. 

08 Għall-perjodu 2028–2034, il-Kummissjoni tipproponi li l-baġit ta’ Orizzont Ewropa jiżdied 
għal EUR 175 biljun (EUR 154.9 biljun fi prezzijiet tal-2025), u li jissaħħaħ l-allinjament tal-
programm mal-prijoritajiet orizzontali tal-UE bħall-klima, it-tranżizzjoni diġitali u x-xjenza 

KUNSILL EWROPEW TAR-RIĊERKA KUNSILL EWROPEW TAL-INNOVAZZJONI IL-POLITIKI TAŻ-ŻERKOMPETITTIVITÀ1 :
1. Tranżizzjoni Nadifa u 

Dekarbonizzazzjoni Industrijali
2. Saħħa, Bijoteknoloġija, 

Agrikoltura u Bijoekonomija

3. Tmexxija Diġitali
4. Reżiljenza u Sigurtà, Industrija tad-Difiża 

u l-Ispazju

SOĊJETÀ:
1. Sfidi soċjetali globali
2. il-Missjonijiet tal-UE
3. il-Faċilità tal-Bauhaus Ewropea l-Ġdida

Pilastru II
KOMPETITTIVITÀ U 
SOĊJETÀ

Pilastru III
INNOVAZZJONI

Pilastru IV
ŻONA EWROPEA 
TAR-RIĊERKA

Pilastru I
XJENZA 
EĊĊELLENTI

XJENZA GĦALL-POLITIKI TAL-UE

AZZJONIJIET MARIE SKŁODOWSKA-CURIE EKOSISTEMI TAL-INNOVAZZJONI U 
T-TRIANGOLU TAL-GĦARFIEN

INFRASTRUTTURI TAR-RIĊERKA 
U T-TEKNOLOĠIJA

TWESSIGĦ TAL-PARTEĊIPAZZJONI 
U TIXRID TAL-EĊĊELLENZA

1 Konsistenti mal-attivitajiet taħt il-Fond Ewropew għall-Kompetittività

https://european-research-area.ec.europa.eu/era-history
https://commission.europa.eu/document/download/e6cd4328-673c-4e7a-8683-f63ffb2cf648_mt?filename=Political%20Guidelines%202024-2029_EN.pdf

miftuħa. Din tkun żieda sinifikanti meta mqabbla mal-EUR 87.7 biljun (EUR 89.4 biljun fi 
prezzijiet tal-2025) li ġew allokati għall-programm Orizzont Ewropa attwali. Il-Pilastru IV 
dwar iż-ŻER, ikun jibbenefika mill-akbar żieda perċentwali — minn madwar EUR 3.1 biljun 
(EUR 3.2 biljun fi prezzijiet tal-2025) għal madwar EUR 16.3-il biljun (EUR 14.4-il biljun fi 
prezzijiet tal-2025), inkluż il-komponent tal-infrastruttura tar-riċerka u t-teknoloġija li 
jappartjeni għall-Pilastru I taħt il-programm attwali. Il-proposta tipprovdi biss 
diżaggregazzjoni tal-finanzjament għall-Pilastru II, iżda mhux għat-tliet pilastri l-oħra. Il-
Figura 2 tqabbel l-allokazzjoni baġitarja għal Orizzont Ewropa bejn il-perjodu 2021–2027 u 
l-perjodu 2028–2034, fi prezzijiet attwali u kostanti (2025) rispettivament. 
Orizzont Ewropa 2021–2027 inkluda wkoll baġit ta’ EUR 6.4 biljun (EUR 6.5 biljun fi 
prezzijiet tal-2025) għal nefqiet ta’ appoġġ orizzontali li mhumiex allokati għal kull pilastru, 
kif ukoll EUR 5.1 biljun f’appoġġ addizzjonali mhux ripagabbli taħt l-NGEU. 

Figura 2 — Allokazzjoni tal-baġit ta’ Orizzont Ewropa għall-perjodu 2021–
2027 meta mqabbla ma’ dik tal-perjodu 2028–2034  

 
Nota: iċ-ċifra hija mogħtija fi prezzijiet attwali u kostanti (2025). Filwaqt li l-Pilastru IV huwa ġdid, iż-ŻER ġiet 
koperta minn oqsma baġitarji oħra taħt l-FP9 u programmi qafas preċedenti. 

Sors: COM(2025)543 final/2, l-Artikolu 6, u r-Regolament (UE) 2021/695, l-Artikolu 12. 

09 Il-proposta timmira għal infiq aktar strateġiku tal-UE permezz ta’ regoli aktar ċari u 
proċeduri aktar trasparenti. Hija biħsiebha tipprovdi inċentivi lill-Istati Membri, lis-settur 
mingħajr skop ta’ qligħ u lis-settur privat, biex jiżdied l-investiment ħalli tintlaħaq il-mira li l-
Istati Membri jinvestu 3 % tal-PDG tal-UE fir-riċerka u l-iżvilupp. Fl-aħħar nett, 
Orizzont Ewropa jkun jiffoka b’mod qawwi fuq l-indirizzar tal-isfidi tas-soċjetà, l-appoġġ 
għat-teknoloġiji strateġiċi, u t-tisħiħ taż-ŻER. B’mod ġenerali, il-proposta għandha l-għan li 
tara li żgur ikun hemm kontinwità fil-programmazzjoni, fis-sens li tkun iżżomm lil Orizzont 
Ewropa bħala skema unika ta’ finanzjament “awtonoma”, għalkemm b’bidliet fil-
governanza, fil-ġestjoni bbażata fuq il-prestazzjoni u fil-mekkaniżmi eżekuttivi tiegħu. 

2021–2027 2028–2034

Xjenza Eċċellenti

Kompetittività u Soċjetà

Innovazzjoni

Żona Ewropea tar-Riċerka
Pilastru IV:

Pilastru III:

Pilastru II:

Pilastru I:

10 20 30 40 50 60 70 80 EUR biljun

Prezzijiet kostanti

Prezzijiet attwali

https://eur-lex.europa.eu/legal-content/MT/TXT/PDF/?uri=CELEX:52025PC0543R(01)
https://eur-lex.europa.eu/eli/reg/2021/695/oj/mlt?eliuri=eli%3Areg%3A2021%3A695%3Aoj&locale=mt

10 Il-proposta hija marbuta mill-qrib mal-proposta għal regolament li jistabbilixxi l-Fond 
Ewropew għall-Kompetittività (FEK) li dwarha ħriġna opinjoni separata (ara l-
Opinjoni 01/2026). Flimkien dawn għandhom l-għan li jiggarantixxu “fluss bla xkiel mir-
riċerka fundamentali għar-riċerka applikata għal negozji ġodda u għal negozji li qed 
jespandu” (il-Memorandum ta’ Spjegazzjoni tal-proposta). F’dan ir-rigward, l-opinjonijiet 
tagħna dwar Orizzont Ewropa u l-FEK għandhom jinqraw b’mod parallel biex jinkiseb fehim 
sħiħ. 

11 Att uniku li jistabbilixxi l-impriżi konġunti kollha tal-UE għandu l-għan li jikkomplementa 
dawn iż-żewġ proposti leġiżlattivi u jiċċara r-rabta bejn l-impriżi konġunti, Orizzont Ewropa 
u l-FEK. 

12 Fl-opinjoni tagħna, identifikajna għadd ta’ messaġġi prinċipali. Dawn huma elenkati hawn 
taħt fil-Kaxxa 1 u komplejna nelaborawhom fis-sottotaqsimiet li ġejjin. 

Kaxxa 1 

Il-messaġġi prinċipali mad-daqqa t’għajn 

o Valur miżjud tal-UE: ma hemmx definizzjoni ta’ valur miżjud tal-UE, la fil-
leġiżlazzjoni attwali tal-UE, u lanqas fit-test tal-proposta nnifisha. Intennu l-
messaġġ tagħna li d-dibattitu pubbliku u t-teħid ta’ deċiżjonijiet ikunu 
jibbenefikaw mill-applikazzjoni ta’ definizzjoni komuni ta’ valur miżjud tal-UE 
għall-aħjar użu tal-fondi tal-UE (il-paragrafi 13 sa 15). 

o L-allinjament tal-objettivi tal-infiq mal-prijoritajiet ta’ politika għall-UE kollha: 
il-proposta fiha għadd kbir ta’ referenzi diretti u indiretti għall-prijoritajiet 
trażversali tal-UE. Għal dawn, la l-Kummissjoni u lanqas l-Istati Membri ma 
għandhom data komprensiva u affidabbli dwar l-użu tal-fondi tal-UE, u l-proposta 
ma tindirizzax din id-dgħufija sinifikanti. Jenħtieġ li l-proposta tkompli tiċċara kif 
il-prinċipju ta’ eċċellenza jkun jiġi applikat fl-erba’ pilastri kollha, speċjalment fid-
dawl tal-fatt li dan ma jissemmiex b’mod espliċitu fil-Pilastri II u III, li flimkien 
jirrappreżentaw madwar EUR 114.7-il biljun, jew madwar 65 % tal-baġit totali (il-
paragrafi 16 sa 24). 

o Simplifikazzjoni tal-programm u tal-proċeduri: jenħtieġ li l-proposta tiċċara kif is-
simplifikazzjoni se tkun ta’ benefiċċju għall-benefiċjarji li jimplimentaw proġetti 
ta’ riċerka u innovazzjoni ffinanzjati mill-UE. Il-proposta tkun tibbenefika wkoll 
minn ġustifikazzjoni ulterjuri dwar liema għażliet ta’ kostijiet ikunu aktar xierqa 
fir-rigward tat-tip ta’ azzjonijiet. Nenfasizzaw ukoll il-ħtieġa għal gwida, mill-
Kummissjoni, dwar l-akkwist prekummerċjali (il-paragrafi 26 sa 44). 

Messaġġi prinċipali 

o Qafas ta’ prestazzjoni: ninnutaw li l-biċċa l-kbira mill-indikaturi stabbiliti fl-
Anness I tal-qafas ta’ prestazzjoni propost huma relatati mal-outputs aktar milli 
mar-riżultati jew mal-impatti u, għalhekk, mhumiex biżżejjed biex jevalwaw il-
prestazzjoni. Ninnutaw ukoll li l-indikaturi proposti ma jkunux jippermettu 
faċilment il-ġbir ta’ data speċifika għall-benefiċjarji. Barra minn hekk, kif wissejna 
fir-Rapport Annwali 2023 tagħna, huwa importanti li tingħata attenzjoni 
partikolari lill-affidabbiltà tad-data. Fl-aħħar nett, nissuġġerixxu li l-obbligi tal-
Kummissjoni li twettaq rapport ta’ implimentazzjoni matul il-perjodu ta’ 
programmazzjoni u evalwazzjoni ex post jiġu kkodifikati fir-regolament (il-
paragrafi 45 sa 47). 

o Il-konformità, it-trasparenza, l-akkontabbiltà, u t-traċċabbiltà: ir-riċerka hija 
qasam ta’ nfiq b’riskju għoli, u minkejja l-miżuri ta’ simplifikazzjoni introdotti, ir-
rati ta’ żball baqgħu għoljin. Filwaqt li l-finanzjament b’somma f’daqqa jaf jiffoka 
aħjar fuq ir-riżultati filwaqt li jnaqqas il-piż amministrattiv, huwa importanti li żgur 
ikun hemm livell sodisfaċenti ta’ konformità, ġestjoni finanzjarja tajba, 
trasparenza, akkontabbiltà u traċċabbiltà fil-mod kif jintefqu l-fondi (il-
paragrafi 48 sa 51). 

o Drittijiet tal-awditjar tal-QEA: Orizzont Ewropa huwa implimentat permezz ta’ 
ġestjoni diretta jew indiretta. Konsegwentement, il-QEA għandha drittijiet sħaħ 
biex tawditja l-forom kollha ta’ finanzjament fir-riċerka u l-innovazzjoni. Nitolbu 
lill-Kummissjoni tissalvagwardja d-drittijiet tal-awditjar tagħna fi kwalunkwe 
ftehim konkluż bejn il-benefiċjarji u partijiet terzi (il-paragrafi 52 sa 56). 

Valur miżjud tal-UE 
13 Il-kunċett ta’ valur miżjud tal-UE jissemma biss fil-memorandum ta’ spjegazzjoni tal-

proposta, il-punt 1.5.2 tad-dikjarazzjoni finanzjarja u diġitali leġiżlattiva, u fiż-żewġ premessi 
(il-premessi 2 u 30) tar-regolament propost. Din tissejjaħ primarjament il-kapaċità tal-UE li 
tikseb riżultati li l-Istati Membri ma jistgħux jiksbu waħedhom, permezz ta’ żieda fl-iskala, 
kooperazzjoni transfruntiera u fokus strateġiku. 

14 Bħalma diġà ddikjarajna fir-Rapport Analitiku 03/2025 tagħna, inqisu li l-kunċett ta’ valur 
miżjud tal-UE jenħtieġ li jinftiehem bl-istess mod mill-istituzzjonijiet kollha tal-UE u li, biex 
ikun kompletament effettiv, jenħtieġ li jiġi artikolat f’dikjarazzjoni politika xierqa jew 
f’leġiżlazzjoni tal-UE. Fi kliem ieħor, il-valur miżjud tal-UE jista’ jitkejjel b’mod effettiv biss 
jekk ikun definit b’mod ċar u applikat b’mod konsistenti. Fi Frar 2025, fil-komunikazzjoni 
tagħha dwar it-triq lejn il-qafas finanzjarju pluriennali (QFP) li jmiss, il-Kummissjoni 
ddikjarat li l-baġit futur tal-UE jenħtieġ li jiffoka fuq sfidi komuni fejn l-infiq fil-livell 
Ewropew jiġġenera l-ogħla valur miżjud tal-UE. Madankollu, ninnutaw li la l-qafas legali 
attwali tal-UE u lanqas il-proposti tal-Kummissjoni għall-QFP li jmiss ma jipprovdu 
definizzjoni tal-kunċett ta’ valur miżjud tal-UE. Infakkru wkoll li fir-Rapport 

https://www.eca.europa.eu/ECAPublications/AR-2023/AR-2023_MT.pdf
https://www.eca.europa.eu/mt/publications/RV-2025-03
https://www.eca.europa.eu/mt/publications/RV-2025-03

Analitiku 03/2025 tagħna, innutajna li l-Kummissjoni kienet għadha ma wettqitx 
valutazzjoni tal-valur miżjud tal-UE tal-programmi attwali għall-perjodu 2021–2027. 

15 Kumplessivament, u kif diġà semmejna fid-dokument informattiv u analitiku tagħna tal-
2018 li ħejjejna qabel il-QFP 2021–2027, inqisu li d-dibattitu pubbliku u t-teħid ta’ 
deċiżjonijiet dwar il-QFP li jmiss kienu jibbenefikaw li kieku kien hemm definizzjoni 
maqbula u applikata b’mod konsistenti tal-valur miżjud tal-UE. In-nuqqas ta’ definizzjoni 
tal-valur miżjud jibqa’ sfida, u għalhekk intennu dan il-punt għall-proposta attwali. 

L-allinjament tal-objettivi tal-infiq mal-
prijoritajiet ta’ politika għall-UE kollha 

16 Il-memorandum ta’ spjegazzjoni jiddeskrivi l-prijoritajiet ewlenin tal-UE li jinkwadraw il-
kuntest baġitarju u politiku li fih qed issir il-proposta. Waħda minn dawk il-prijoritajiet hija 
relatata ma’ riċerka u innovazzjoni aktar b’saħħithom. 

17 “Ewropa għanja u kompetittiva” tikkorrispondi wkoll għal waħda mill-prijoritajiet għall-
aġenda strateġika tal-UE għall-perjodu 2024–2029, li tinkludi “il-promozzjoni ta’ ambjent li 
jiffavorixxi l-innovazzjoni u n-negozju” u “it-tisħiħ tal-kompetittività tal-UE” f’konformità 
mal-Pilastru III u “l-avvanz flimkien” f’konformità mal-Pilastru IV tal-proposta. 

18 F’dan ir-rigward, kif deskritt fl-Artikolu 3(2) tal-proposta, objettiv speċifiku wieħed huwa li 
jiġu allinjati l-prijoritajiet tal-UE, nazzjonali u reġjonali biex tinħoloq ekosistema pan-
Ewropea tar-riċerka u l-innovazzjoni. Objettiv speċifiku ieħor huwa li jitnaqqsu d-
disparitajiet fil-kapaċitajiet, il-ħiliet u t-talent fl-oqsma tar-riċerka u l-innovazzjoni fl-Istati 
Membri u r-reġjuni kollha, u b’hekk jissaħħu l-ekosistemi tal-innovazzjoni. 

19 L-objettiv pan-Ewropew huwa indirizzat prinċipalment mir-raba’ pilastru, li jkun ġdid għall-
perjodu ta’ programmazzjoni tal-FP10 (Orizzont Ewropa bħalissa għandu struttura ta’ tliet 
pilastri). Il-Pilastru IV jiffoka fuq iż-ŻER, kunċett introdott fl-2000 bil-ħsieb li jiġi stabbilit 
spazju unifikat u mingħajr fruntieri għar-riċerka, l-innovazzjoni u t-teknoloġija fl-Unjoni 
Ewropea. B’mod partikolari, il-proposta titkellem dwar l-implimentazzjoni ta’ “miżuri 
konkreti b’appoġġ għall-bini tal-kapaċità fil-pajjiżi ta’ twessigħ u t-tisħiħ tar-rabtiet 
kollaborattivi madwar l-Unjoni li jsaħħu l kapaċità tar-riċerka u l-innovazzjoni fil-pajjiżi ta’ 
twessigħ u fil-pajjiżi ta’ tranżizzjoni” (il-premessa 20). Kważi EUR 5.5 biljun minn EUR 16.3-
il biljun ikunu jiġu allokati għat-twessigħ tal-parteċipazzjoni u t-tixrid tal-eċċellenza (l-
Artikolu 6). 

20 Fir-Rapport Speċjali 15/2022 tagħna, nirrakkomandaw li l-Kummissjoni “timmonitorja mill-
qrib il-livelli ta’ parteċipazzjoni fil-miżuri ta’ twessigħ taħt Orizzont Ewropa u, jekk joħorġu 

https://www.eca.europa.eu/mt/publications/RV-2025-03
https://www.eca.europa.eu/Lists/ECADocuments/BRP_MFF2/BRP_MFF2_EN.pdf
https://www.eca.europa.eu/Lists/ECADocuments/BRP_MFF2/BRP_MFF2_EN.pdf
https://european-union.europa.eu/priorities-and-actions/eu-priorities/european-union-priorities-2024-2029_mt
https://www.eca.europa.eu/Lists/ECADocuments/SR22_15/SR_Horizon_2020_Widening_MT.pdf

żbilanċi sinifikanti kontinwi, tintroduċi miżuri biex tinkiseb xejra usa’ tal-parteċipazzjoni”. 
Dan ikun jgħin biex tiġi promossa parteċipazzjoni aktar ibbilanċjata fir-riċerka u l-
innovazzjoni u b’hekk jintlaħaq l-objettiv ta’ Orizzont Ewropa li titrawwem l-eċċellenza fl-
Unjoni kollha. 

21 Ninnutaw li, mill-2030 ’il quddiem, l-appoġġ għall-pajjiżi ta’ twessigħ ikun jingħata bil-
kundizzjoni li, sena wara sena, ikun hemm żieda fl-infiq pubbliku nazzjonali fuq ir-riċerka u 
l-iżvilupp (l-Artikolu 19(7)). Dan għaliex objettiv speċifiku tal-proposta huwa li l-Istati 
Membri kollha jonfqu 3 % tal-PDG fuq ir-riċerka u l-iżvilupp, u dan jafferma mill-ġdid il-mira 
ta’ investiment tal-UE fir-riċerka u l-żvilupp li ilha fis-seħħ mit-Trattat ta’ Lisbona. L-
investimenti u r-riformi tal-Istati Membri fir-riċerka u l-innovazzjoni mbagħad ikunu jiġu 
evalwati permezz tal-proċess tas-Semestru Ewropew, li huwa l-qafas għall-koordinazzjoni 
tal-politiki tal-UE dwar l-ekonomija, il-baġit, l-impjiegi u l-affarijiet soċjali. 

22 Inqisu li l-proposta jenħtieġ li tiċċara aktar kif dan il-mekkaniżmu jkun iwassal għal żidiet 
sostenibbli fil-finanzjament pubbliku għar-riċerka u l-bini tal-kapaċitajiet istituzzjonali fl-
Istati Membri li ma jilħqux l-objettiv ta’ 3 %. Il-Kummissjoni jkollha bżonn tispeċifika wkoll 
kif, għal dawn il-pajjiżi ta’ twessigħ, se tivvaluta li dawk biss li “żiedu n-nefqa reali tagħhom 
tal-investiment pubbliku” (l-Artikolu 19(7)) ikun ikollhom aċċess għal miżuri ta’ bini tal-
kapaċità mill-2030. F’dan ir-rigward, il-Kummissjoni tista’ tkompli tiddefinixxi t-terminu 
“investiment pubbliku”. 

23 Barra minn hekk, il-proposta fiha għadd kbir ta’ referenzi diretti u indiretti għall-prijoritajiet 
trażversali tal-UE, bħall-klima, il-bijodiversità, l-ugwaljanza bejn il-ġeneri u l-għanijiet ta’ 
żvilupp sostenibbli (ara, pereżempju, il-premessi 4, 24 u 25). Dawn jenħtieġ li jitqiesu 
b’mod sistematiku fit-tfassil, it-tħejjija, l-implimentazzjoni u l-evalwazzjoni ta’ kull 
programm ta’ nfiq. Madankollu, kif irrappurtajna qabel, inkluż fir-Rapport Speċjali 25/2024, 
la l-Kummissjoni u lanqas l-Istati Membri ma għandhom data komprensiva u affidabbli 
dwar l-użu tal-fondi tal-UE għal objettivi speċifiċi. Fil-fehma tagħna, il-proposta ma 
tindirizzax din id-dgħufija sinifikanti. 

24 Il-proposta tiċċara li l-finanzjament mill-UE għar-riċerka u l-innovazzjoni se jkun ibbażat fuq 
kunsiderazzjonijiet ta’ eċċellenza (l-Artikolu 3(1)). Il-kriterji għall-aġġudikazzjoni jqisu wkoll 
l-impatt u l-effiċjenza potenzjali tal-aspetti ta’ implimentazzjoni (l-Artikolu 25). Jenħtieġ li l-
proposta tiddikjara b’mod aktar espliċitu li l-finanzjament taħt Orizzont Ewropa se jkun 
ibbażat fuq il-prinċipji li ġejjin: l-eċċellenza jew il-kwalità tal-miżuri proposti, l-impatt 
mistenni tagħhom (pereżempju, il-potenzjal għall-benefiċċji għas-soċjetà u l-iskala u s-
sostenibbiltà tal-azzjonijiet proposti) u l-kunsiderazzjonijiet relatati mal-implimentazzjoni 
tagħhom. Jenħtieġ ukoll li tkompli tiċċara kif il-prinċipju ta’ eċċellenza żgur jiġi applikat fl-
erba’ pilastri kollha, speċjalment fid-dawl tal-fatt li, skont l-Artikolu 6, dan ma jkunx 

https://www.europarl.europa.eu/RegData/docs_autres_institutions/commission_europeenne/com/2024/0490/COM_COM(2024)0490_MT.pdf
https://www.europarl.europa.eu/RegData/docs_autres_institutions/commission_europeenne/com/2024/0490/COM_COM(2024)0490_MT.pdf
https://www.eca.europa.eu/ECAPublications/SR-2024-25/SR-2024-25_MT.pdf

jissemma b’mod espliċitu fil-Pilastri II u III, li flimkien jirrappreżentaw madwar EUR 114.66-
il biljun, jew madwar 65 % tal-baġit totali. 

Flessibbiltà tal-baġit 
25 Il-proposta tal-Kummissjoni għandha l-għan li ttejjeb il-flessibbiltà tal-baġit billi tistabbilixxi 

baġit għall-programm Orizzont Ewropa kollu kemm hu, iżda pakketti indikattivi biss għal 
kull wieħed mill-pilastri (l-Artikolu 6 tal-proposta). Din l-allokazzjoni mbagħad għandha tiġi 
aġġustata permezz tal-proċedura baġitarja annwali u l-programmi ta’ ħidma matul l-
implimentazzjoni tal-programm. Dan huwa konformi mal-valutazzjoni tal-impatt tal-
Kummissjoni rigward il-proposti dwar il-FEK u Orizzont Ewropa. 

Simplifikazzjoni tal-programm u tal-proċeduri 

Ġabra unika tar-regoli u simplifikazzjonijiet proċedurali oħra 
26 Ir-regolament propost ikun jistabbilixxi ġabra unika tar-regoli kemm għal Orizzont Ewropa 

kif ukoll għall-FEK, u jinvolvi regoli standardizzati għal għotjiet u strumenti finanzjarji 
(garanziji, self, ekwità, taħlit, eċċ.) u portal uniku għall-parteċipanti fl-oqsma ta’ nfiq kollha 
tal-QFP. Dan għandu l-potenzjal li jwassal għal simplifikazzjoni u sinerġiji, u jwieġeb għas-
suġġerimenti li għamilna f’dan ir-rigward fir-Rapport Speċjali 23/2022 tagħna. 

27 Madankollu, nixtiequ nenfasizzaw li simplifikazzjoni effettiva teħtieġ aktar minn sempliċi 
regoli komuni; hija teħtieġ ukoll proċeduri stabbli allinjati jew standardizzati, u l-użu ta’ 
sistemi korporattivi tal-IT komuni. 

28 Barra minn hekk, kif enfasizzajna wkoll fir-Rapport Speċjali Nru 28/2018 tagħna, il-
benefiċjarji spiss iqisu li modifiki frekwenti għar-regoli u l-gwida jaf joħolqu konfużjoni u 
inċertezza, u għalhekk jaf imorru kontra l-implimentazzjoni bla xkiel tal-programmi u l-għan 
tas-simplifikazzjoni. Għalhekk nappellaw biex ir-regoli jinżammu stabbli waqt li jkun qed jiġi 
implimentat il-programm. 

Programmi ta’ ħidma 
29 F’konformità mar-rekwiżiti tar-Regolament (UE, Euratom) 2024/2509 tal-Parlament 

Ewropew u tal-Kunsill (ir-Regolament Finanzjarju), l-Artikoli 21–25 tal-proposta jiddikjaraw 
li l-programmi ta’ ħidma jkunu jispeċifikaw aspetti ewlenin tal-implimentazzjoni tal-

https://www.eca.europa.eu/lists/ecadocuments/sr22_23/sr_h2020_and_esi_funds_mt.pdf
https://www.eca.europa.eu/mt/publications/SR18_28
https://eur-lex.europa.eu/legal-content/MT/TXT/HTML/?uri=OJ:L_202402509

programm bħas-suġġetti u l-objettivi tas-sejħiet, il-kriterji ta’ eliġibbiltà, il-baġit disponibbli, 
u l-proċess ta’ evalwazzjoni. 

30 Skont l-Artikolu 8, ikun possibbli li l-finanzjament taħt Orizzont Ewropa jiġi kkombinat mal-
appoġġ li jingħata mill-UE permezz ta’ programmi oħra. Peress li l-FEK huwa marbut mill-
qrib mal-programm Orizzont Ewropa, se jiġu żviluppati programmi ta’ ħidma integrati. 
Filwaqt li dan l-arranġament jagħti potenzjal għal sinerġiji, jenħtieġ li l-proposta tkompli 
tiċċara kif kull fond ikun jikkontribwixxi għall-programmi ta’ ħidma, u xi jkun ifisser dan 
għall-benefiċjarji li jimplimentaw proġetti ta’ riċerka u innovazzjoni ffinanzjati mill-UE (ara 
wkoll l-Opinjoni 01/2026; il-paragrafu 50). 

Mekkaniżmi ta’ finanzjament 
31 L-Artikolu 10(4) jipprevedi finanzjament b’għotjiet li għandu jiġi pprovdut kif stabbilit fl-

Artikolu 125 tar-Regolament Finanzjarju — jew bħala finanzjament mhux marbut mal-
kostijiet (FNLTC) jew bħala għażliet ta’ kostijiet simplifikati (SCOs), b’mod partikolari, 
permezz ta’ somom f’daqqa u kostijiet unitarji għall-persunal. Dawn l-għażliet ikunu jiġu 
adottati bħala l-mudell ta’ finanzjament standard. F’każijiet limitati, il-finanzjament jista’ 
jingħata billi jiġu rimborżati l-kostijiet reali. L-għan tal-Kummissjoni huwa li jiġi limitat il-piż 
amministrattiv kemm għall-Kummissjoni kif ukoll għall-benefiċjarji, u li jitnaqqas ir-riskju ta’ 
żball fil-legalità u r-regolarità tal-kostijiet irrappurtati. Kif irrappurtajna preċedentement fir-
Rapport Speċjali 13/2025 tagħna, inqisu madankollu li l-SCOs jew l-FNLTC mhumiex l-aktar 
mekkaniżmi ta’ finanzjament xierqa fil-każijiet kollha. Pereżempju, fil-każ tal-finanzjament 
immirat lejn proġetti b’livell ta’ tħejjija teknoloġika aktar baxx, jaf ikun ikkumplikat biex dan 
jintrabat mal-istadji importanti li jkunu ntlaħqu. 

32 Fl-Opinjoni Nru 1/2006 dwar ir-regolament propost għas-Seba’ Programm Qafas (2007–
2013), tajna l-fehma tagħna li “somom sħaħ [f’daqqa] huma xierqa sabiex ikunu spjegati 
b’mod ċar il-pakketti tax-xogħol f’kull proġett” iżda li “d-diffikultajiet fl-implimentazzjoni ta’ 
skema bħal din iqumu f’dawk is-sitwazzjonijiet fejn il-pakketti ddewmu, tlestew biss 
parzjalment, jew ġew sostituti b’attivitajiet oħra”. Fir-Rapport Speċjali Nru 28/2018 dwar il-
miżuri ta’ simplifikazzjoni f’Orizzont 2020, aħna rrakkomandajna li l-Kummissjoni 
tintensifika l-ittestjar tas-somom f’daqqa u tniedi inizjattivi pilota ġodda “biex tidentifika t-
tipi l-aktar adatti ta’ proġett, tivvaluta l-iżvantaġġi possibbli u tfassal rimedji xierqa”. 
Ninnutaw li l-Kummissjoni bdiet ir-rieżamijiet tekniċi ex post tal-implimentazzjoni ta’ 
għotjiet b’somom f’daqqa fi tmiem l-2024. 

33 F’finanzjament b’somma f’daqqa, l-ammont tas-somma f’daqqa jrid jiġi stabbilit qabel ma 
tiġi ffirmata għotja. Dan jista’ jsir billi jiġi ffissat ammont standard għall-għotjiet kollha 
f’sejħa (eż., abbażi ta’ data eżistenti li tipprovdi valur indikatur affidabbli), jew billi tiġi 

https://eur-lex.europa.eu/legal-content/MT/TXT/HTML/?uri=OJ:L_202402509
https://www.eca.europa.eu/mt/publications?ref=sr-2025-13
https://www.eca.europa.eu/Lists/ECADocuments/OP06_01/OP06_01_MT.PDF
https://www.eca.europa.eu/mt/publications/SR18_28

ddeterminata somma f’daqqa separata għal kull għotja (abbażi ta’ stimi tal-kostijiet bil-
quddiem dettaljati f’kull kategorija tal-kostijiet għal kull benefiċjarju u pakkett ta’ ħidma). 
Kif insemmu fir-Rapport Annwali 2024 tagħna, qabel ma jiffirmaw ftehim ta’ għotja, l-
esperti kkuntrattati u appoġġati mill-Kummissjoni japplikaw gwida, parametri referenzjarji 
u dashboards biex jivvalutaw l-istimi tal-kostijiet skont l-attivitajiet proposti biex jaraw li 
dawn żgur ikunu raġonevoli u mhux eċċessivi.  

34 F’Lulju 2024, il-Kummissjoni vvalutat l-użu ta’ finanzjament b’somom f’daqqa 
f’Orizzont 2020 u f’Orizzont Ewropa. Is-sejbiet ewlenin tagħha kienu li l-benefiċjarji jqisu li 
din il-forma ta’ finanzjament tmexxi l-fokus minn fuq il-kostijiet għal fuq il-kontenut 
xjentifiku tal-proġetti u tnaqqas il-piż amministrattiv marbut mal-ġestjoni tal-għotjiet u r-
rappurtar tal-kostijiet. Fil-valutazzjoni li wettqet, il-Kummissjoni indikat tħassib imqajjem 
minn gruppi ta’ partijiet ikkonċernati, bħar-riskji finanzjarji u l-parteċipazzjoni mnaqqsa ta’ 
parteċipanti ġodda u intrapriżi żgħar u ta’ daqs medju (SMEs), iżda nnutat li ma hemm l-
ebda evidenza li dan immaterjalizza ruħu. 

35 Kif niddikjaraw fir-Rapport Annwali 2024 tagħna, sa tmiem il-perjodu attwali, il-
Kummissjoni biħsiebha talloka mill-inqas 50 % tal-baġit taħt Orizzont Ewropa fil-forma ta’ 
finanzjament b’somma f’daqqa. Madankollu, sal-lum, il-finanzjament b’somma f’daqqa ma 
ntużax b’mod mifrux. Infakkru wkoll li l-ġestjoni finanzjarja tajba u l-impatt reali tal-iskema 
tas-somom f’daqqa jiddependu mill-fasla u l-implimentazzjoni tagħha. 

36 Madankollu, għall-kuntrarju tal-SCOs, sa issa l-FNLTC ftit li xejn intuża fil-qasam tar-riċerka, 
u mbagħad l-aktar għall-esperti u l-konferenzi. Fid-dawl tas-sejbiet tal-awditjar tagħna 
dwar l-RRF fir-Rapport Analitiku 02/2025 u r-Rapport Analitiku 03/2025, nissuġġerixxu li l-
Kummissjoni tivvaluta jekk din l-għażla ta’ finanzjament hijiex adatta għall-biċċa l-kbira mill-
infiq propost għar-riċerka u l-innovazzjoni. 

Żmien għall-għotja 
37 Iż-żmien għall-għotja propost fl-Artikolu 26 huwa iqsar minn dak meħtieġ mill-

Artikolu 197(2) tar-Regolament Finanzjarju: l-applikanti għall-għotjiet ikunu jiġu infurmati 
dwar l-eżitu tal-evalwazzjonijiet tal-proġetti mhux aktar tard minn 5 xhur wara li 
jippreżentaw il-proposti tagħhom, u l-ftehimiet ta’ għotja jkunu jiġu ffirmati mhux aktar 
tard minn 7 xhur wara l-istess data. Bħalissa, il-perjodi korrispondenti huma ta’ 6 xhur u 
9 xhur. It-tnaqqis tal-perjodu għall-għotja għandu l-potenzjal li jtejjeb l-effiċjenza u l-
prevedibbiltà fil-proċess ta’ finanzjament. Meta proġett ikun jista’ jinbeda qabel, tiżdied l-
attraenza tal-finanzjament mill-UE u tiġi appoġġata l-implimentazzjoni aktar rapida ta’ 
proġetti innovattivi jew b’impatt għoli. 

https://www.eca.europa.eu/ECAPublications/AR-2024/AR-2024_MT.pdf
https://ec.europa.eu/info/funding-tenders/opportunities/docs/2021-2027/horizon/other/comm/ls-assessment-report-2024_en.pdf
https://www.eca.europa.eu/ECAPublications/AR-2024/AR-2024_MT.pdf
https://www.eca.europa.eu/ECAPublications/RV-2025-02/RV-2025-02_MT.pdf
https://www.eca.europa.eu/ECAPublications/RV-2025-03/RV-2025-03_MT.pdf
https://eur-lex.europa.eu/legal-content/MT/TXT/HTML/?uri=OJ:L_202402509

L-akkwist jinkludi l-akkwist prekummerċjali 
38 Fl-Artikolu 33, il-Kummissjoni tipproponi li tissimplifika l-proċeduri ta’ akkwist għal 

soluzzjonijiet innovattivi. Dan bil-għan li tiġi ssimplifikata u aċċellerata l-implimentazzjoni 
ta’ proġetti ta’ riċerka u innovazzjoni. L-akkwist ikun isir mill-benefiċjarji pubbliċi jew privati 
tal-għotjiet jew, alternattivament, mill-Kummissjoni u/jew minn korpi ta’ implimentazzjoni 
oħra — li jaġixxu waħedhom jew b’mod konġunt mal-awtoritajiet kontraenti fl-Istati 
Membri u fil-pajjiżi assoċjati. Fir-Rapport Speċjali 28/2023, identifikajna għadd ta’ 
nuqqasijiet fl-użu tal-akkwist pubbliku fl-UE kollha. Ir-regoli dwar l-akkwist pubbliku 
applikabbli għall-benefiċjarji huma stabbiliti fil-livell nazzjonali abbażi tad-Direttivi tal-UE 
jew, għall-akkwist mill-korpi tal-UE, fir-Regolament Finanzjarju. Għaldaqstant, mhumiex 
speċifiċi għall-fondi individwali bħal Orizzont Ewropa F’dan ir-rigward, il-Kummissjoni jaf 
tixtieq tiċċara l-kamp ta’ applikazzjoni tal-gwida li beħsiebha toħroġ għall-benefiċjarji tal-
fondi tal-UE.  

39 Lill-akkwist prekummerċjali, il-proposta tkun tagħtih rwol akbar f’Orizzont Ewropa. L-
akkwist prekummerċjali jista’ jitwettaq f’żewġ fażijiet minflok tlieta, u jista’ jinkludi x-xiri ta’ 
soluzzjonijiet innovattivi ħafna li jkunu l-ewwel tat-tip tagħhom. Jaf japplikaw ukoll 
kundizzjonijiet speċifiċi rigward il-post tat-twettiq tas-servizzi, l-oġġetti jew ix-xogħlijiet 
akkwistati, u s-sjieda tar-riżultati u l-aċċess għalihom. F’dan ir-rigward, niġbdu l-attenzjoni 
għall-fatt li l-akkwist prekummerċjali jista’ jġib riskji speċifiċi minħabba n-nuqqas ta’ 
esperjenza ta’ xi akkwirenti f’dak li jikkonċerna soluzzjonijiet innovattivi. Għalhekk, jaf tkun 
meħtieġa gwida speċifika tal-Kummissjoni fir-rigward, pereżempju, tal-isforzi biex jiġu 
evitati kunflitti ta’ interess, biex isir użu tajjeb mill-oġġetti jew is-servizzi mixtrija jew biex 
jiġu mmaniġġjati d-drittijiet tal-proprjetà intellettwali. 

40 Fl-aħħar nett, nenfasizzaw li l-awtoritajiet kontraenti u l-benefiċjarji tal-finanzjament mill-
UE jeħtieġ li jirrispettaw il-prinċipji fundamentali tal-akkwist pubbliku, bħat-trasparenza, in-
nondiskriminazzjoni, it-trattament ugwali, u l-ebda kunflitt ta’ interess. 

Ġestjoni diretta u indiretta (inklużi s-sħubijiet) 
41 Il-programm Orizzont Ewropa jkun jiġi implimentat taħt ġestjoni diretta jew indiretta (it-

taqsima 2.2 tad-dikjarazzjoni finanzjarja u diġitali leġiżlattiva, u l-Artikolu 10(1) tal-
proposta). 

42 Kif iddikjarat fl-Artikolu 11(3), l-impriżi konġunti huma forma ta’ sħubija stabbilita skont l-
Artikolu 187 TFUE (l-Anness III). L-Impriżi konġunti għandhom jiġu stabbiliti permezz ta’ att 
uniku ta’ stabbiliment li jara li żgur ikun hemm regoli armonizzati. Ir-regolament propost 
ma jipprevedix aktar kontribuzzjonijiet in natura mis-sħab (l-Artikolu 11(6)). Għal dan l-

https://www.eca.europa.eu/ECAPublications/SR-2023-28/SR-2023-28_MT.pdf
https://eur-lex.europa.eu/legal-content/MT/TXT/HTML/?uri=OJ:L_202402509
https://eur-lex.europa.eu/MT/legal-content/summary/treaty-on-the-functioning-of-the-european-union.html

għan, l-intenzjoni tal-Kummissjoni hija li l-kostijiet amministrattivi tal-impriżi konġunti 
jitħallsu kompletament mill-baġit tal-UE. B’hekk, l-impriżi żgur ikunu indipendenti u jiġu 
evitati kunflitti ta’ interess potenzjali. Il-proċess tal-ibbaġitjar jista’ wkoll jiġi ssimplifikat billi 
jiġu evitati arranġamenti kumplessi għall-qsim tal-kostijiet. 

43 Nilqgħu wkoll il-proposta għal att uniku li jistabbilixxi l-impriżi konġunti kollha skont regoli 
armonizzati (l-Artikolu 11(4)). Fl-opinjoni tagħna, l-istruttura tal-impriżi konġunti tista’ tiġi 
vvalutata mill-ġdid bil-ħsieb li jittejbu l-koordinazzjoni u s-sinerġiji, jitnaqqsu l-ispejjeż 
ġenerali amministrattivi, u biex il-governanza żgur tkun ottimizzata. 

Kumitat tal-programm 
44 Il-fatt li hemm żewġ proposti separati (għal Orizzont Ewropa u l-FEK) jippermetti mandati 

aktar ċari u flessibbiltà akbar, biex b’hekk kull strument jindirizza għanijiet distinti permezz 
ta’ finanzjament imfassal apposta. Madankollu, dan ikun iġib miegħu wkoll riskji ta’ 
frammentazzjoni, inizjattivi li jaħbtu ma’ xulxin u kumplessità amministrattiva akbar, li 
kollha jistgħu potenzjalment inaqqsu mill-koordinazzjoni u s-sinerġiji bejn ir-riċerka, l-
innovazzjoni u l-politiki industrijali fil-qafas tal-UE. Biex dawn ir-riskji jittaffew, inqisu li huwa 
kruċjali li tiġi stabbilita struttura ta’ kumitati mfassla tajjeb għal Orizzont Ewropa u għall-
istrument tal-kompetittività taħt il-Pilastru II ipprovdut taħt il-programm ta’ ħidma tal-FEK. 
Dan biex żgur ikun hemm koerenza fil-politika, koordinazzjoni xierqa u skambju regolari ta’ 
informazzjoni (ara wkoll l-Opinjoni 01/2026; il-paragrafu 59). 

Qafas ta’ prestazzjoni 
45 Ir-rappurtar, il-monitoraġġ u l-evalwazzjoni tal-programm il-ġdid propost ikunu jitwettqu 

f’konformità mal-qafas ta’ prestazzjoni għall-baġit ta’ wara l-2027. Dan huwa kopert fil-
proposta tal-Kummissjoni għal regolament li jistabbilixxi qafas ta’ traċċar u ta’ prestazzjoni 
tan-nefqa baġitarja u regoli orizzontali oħra għall-programmi u għall-attivitajiet tal-Unjoni 
(ir-Regolament dwar il-Prestazzjoni), li dwaru qed nipprovdu opinjoni separata. Dan ikun 
ibbażat fuq sett komuni ta’ indikaturi. 

46 Għall-iskop ta’ din l-opinjoni, diġà nistgħu nikkummentaw li l-biċċa l-kbira mill-indikaturi 
stabbiliti fl-Anness I tal-qafas ta’ prestazzjoni propost, għar-riċerka u l-innovazzjoni, huma 
relatati mal-outputs (eż. l-għadd ta’ kumpaniji appoġġati) aktar milli mar-riżultati jew mal-
impatti u, għalhekk, mhumiex suffiċjenti biex tiġi evalwata l-prestazzjoni. Ninnutaw ukoll li 
l-indikaturi proposti ma jkunux jippermettu faċilment il-ġbir ta’ data speċifika għall-
kumpaniji/għall-benefiċjarji. Barra minn hekk, kif indikajna fir-Rapport Annwali 2023 

https://eur-lex.europa.eu/legal-content/MT/TXT/HTML/?uri=CELEX:52025PC0545
https://www.eca.europa.eu/ECAPublications/AR-2023/AR-2023_MT.pdf

tagħna, huwa importanti li tingħata attenzjoni partikolari lill-affidabbiltà tad-data 
rrappurtata. 

47 Fl-aħħar nett, ninnutaw li, f’konformità mal-Artikolu 34(3) tar-Regolament Finanzjarju, ikun 
hemm rapport interim matul l-implimentazzjoni tal-programm, u evalwazzjoni ex post (il-
premessa 36, it-taqsima 5 tal-memorandum ta’ spjegazzjoni, it-taqsima 2 tad-dikjarazzjoni 
finanzjarja u diġitali leġiżlattiva, u l-Artikolu 10 tar-Regolament dwar il-Prestazzjoni 
propost). Madankollu, dawn l-obbligi tal-Kummissjoni mhumiex kodifikati fl-artikoli tar-
regolament propost dwar Orizzont Ewropa, u aħna nissuġġerixxu li dan jiġi inkluż bħala 
parti mill-proposta. 

Il-konformità, il-ġestjoni finanzjarja tajba, it-
trasparenza, l-akkontabbiltà u t-traċċabbiltà tal-
infiq 

48 Fir-rapporti annwali tagħna, li jkopru l-infiq taħt l-FP7, Orizzont 2020 u Orizzont Ewropa, 
irrappurtajna kontinwament li r-riċerka hija qasam ta’ nfiq b’riskju għoli, u li sibna żbalji 
materjali f’għotjiet għall-kostijiet reali. Fir-Rapporti Annwali 2024 tagħna rrappurtajna 
“żbalji kwantifikabbli f’26 mid-99 tranżazzjoni ta’ riċerka awditjati bħala parti minn 
kampjun rappreżentattiv (26 %)”. Il-fattur prinċipali li jikkontribwixxi għall-iżbalji huma 
kostijiet tal-persunal ineliġibbli jew iddikjarati b’mod skorrett. 

49 Minkejja l-miżuri ta’ simplifikazzjoni introdotti fil-bażi legali maż-żmien, u l-gwida tal-
Kummissjoni lill-benefiċjarji, ir-rati ta’ żball baqgħu għoljin. Fl-2024, innutajna li għadd 
sinifikanti ta’ benefiċjarji għadhom jesperjenzaw diffikultà biex japplikaw ir-regoli b’mod 
korrett, kemm taħt Orizzont 2020 kif ukoll taħt Orizzont Ewropa. B’mod simili, kif 
identifikajna fir-Rapporti Annwali 2024 tagħna, jenħtieġ li s-somom f’daqqa jkollhom 
salvagwardji biex jiġi evitat kumpens żejjed għal tagħmir li fil-fatt ma nxtarax, minkejja li 
kien inkluż fil-baġit tas-somom f’daqqa. Biex jiġu indirizzati dawn id-diffikultajiet, 
nissuġġerixxu li r-regolament propost jenħtieġ li jispeċifika minn issa rekwiżiti ċari ħalli żgur 
ikun hemm prevedibbiltà anki għall-benefiċjarji. 

50 Il-Kummissjoni tqis li s-sistemi ta’ finanzjament proposti, b’mod partikolari l-finanzjament 
b’somma f’daqqa, jaf jipprevedu fokus akbar fuq ir-riżultati, filwaqt li jillimitaw ukoll il-piż 
amministrattiv kemm għall-Kummissjoni kif ukoll għall-benefiċjarji. Fir-Rapport 
Annwali 2022 tagħna, irrakkomandajna li l-Kummissjoni tiddefinixxi rekwiżiti aktar ċari 
dwar l-implimentazzjoni ta’ għotjiet ta’ dan it-tip, b’mod partikolari d-definizzjoni ta’ 
pakketti ta’ ħidma fil-proġetti. Din ir-rakkomandazzjoni għadha ma ġietx implimentata bis-

https://eur-lex.europa.eu/eli/reg/2024/2509/oj/mlt
https://eur-lex.europa.eu/legal-content/MT/TXT/HTML/?uri=CELEX:52025PC0545
https://www.eca.europa.eu/ECAPublications/AR-2024/AR-2024_MT.pdf
https://www.eca.europa.eu/ECAPublications/AR-2024/AR-2024_MT.pdf
https://www.eca.europa.eu/ECAPublications/AR-2022/AR-2022_MT.pdf
https://www.eca.europa.eu/ECAPublications/AR-2022/AR-2022_MT.pdf

sħiħ. Dan huwa punt kruċjali li konna identifikajna qabel fl-Opinjoni Nru 1/2006 u fir-
Rapport Speċjali Nru 28/2018 tagħna.  

51 Irrispettivament minn liema għażliet ta’ finanzjament jintużaw fl-aħħar mill-aħħar, nixtiequ 
nenfasizzaw l-importanza li żgur ikun hemm livell sodisfaċenti ta’ konformità, ġestjoni 
finanzjarja tajba, trasparenza, akkontabbiltà u traċċabbiltà fil-mod kif jintefqu l-fondi. Kif 
diġà ddikjarajna fir-Rapport Analitiku 03/2025, l-intenzjoni tal-Kummissjoni li tissimplifika l-
ġestjoni finanzjarja tal-UE ma għandhiex tkun għad-detriment tal-akkontabbiltà, l-
effettività, l-effiċjenza u l-ekonomija. 

Il-mandat tal-awditjar tagħna 
52 Ir-Regolament propost huwa rregolat mit-TFUE u mir-Regolament Finanzjarju, li jagħtu 

mandat komprensiv lill-QEA biex tawditja r-regolarità tad-dħul kollu u tan-nefqa kollha tal-
UE kif ukoll il-ġestjoni finanzjarja tajba tal-politiki u l-programmi kollha tal-UE. Għalkemm il-
mandat tal-QEA mhuwiex imsemmi b’mod espliċitu fil-proposta, huwa ċar b’mod impliċitu 
mill-Artikolu 10(1) tal-proposta, li jiddikjara li Orizzont Ewropa huwa implimentat permezz 
ta’ ġestjoni diretta jew indiretta. Konsegwentement, il-QEA għandha drittijiet sħaħ biex 
tawditja l-forom kollha ta’ finanzjament fir-riċerka u l-innovazzjoni.  

53 Fir-rigward tal-użu tal-istrumenti finanzjarji għal Orizzont Ewropa mill-Grupp tal-Bank 
Ewropew tal-Investiment (BEI), intennu l-osservazzjonijiet tagħna dwar id-disponibbiltà 
tad-data fir-Rapport Speċjali 07/2025 dwar il-Fond Ewropew għall-Investimenti Strateġiċi 
(FEIS). Hemmhekk urejna li, għalkemm il-BEI huwa meħtieġ iżomm rekords separati tal-
operazzjonijiet garantiti mill-FEIS fil-bażi ta’ data tiegħu, fil-fatt żamm din id-data f’settijiet 
ta’ data frammentati, mingħajr ebda dokument ta’ metadata ġenerali. Barra minn hekk, il-
biċċa l-kbira mid-data li pprovdielna l-BEI ma kinitx kompluta jew ma kinitx ċara f’oqsma 
vitali bħall-ismijiet tal-benefiċjarji finali, l-indirizzi, l-għadd ta’ impjegati u l-ammonti ta’ 
appoġġ mill-FEIS. B’riżultat ta’ dan, irrakkomandajna li l-Kummissjoni ttejjeb l-iskrutinju tar-
rappurtar dwar il-FEIS bil-ħsieb li ttejjeb il-konsistenza, il-preċiżjoni u l-kompletezza tad-
data kondiviża mal-partijiet ikkonċernati. 

54 Skont il-programmi ta’ riċerka u innovazzjoni tagħha, il-Kummissjoni tidħol fi ftehimiet ta’ 
għotja ma’ benefiċjarji li min-naħa tagħhom jistgħu jaġixxu bħala “korpi ta’ 
implimentazzjoni” billi jipprovdu għotjiet lil partijiet terzi. Nixtiequ nieħdu din l-opportunità 
biex nirrappurtaw dwar il-problemi prattiċi li ltqajna magħhom aħna u neżerċitaw id-
drittijiet tal-awditjar tagħna f’każijiet ta’ appoġġ finanzjarju għal partijiet terzi. 

55 Għalkemm il-benefiċjarji huma meħtieġa jaraw li l-partijiet terzi żgur jikkonformaw ma’ 
obbligi speċifiċi (inkluż ir-rispett tad-drittijiet tal-awditjar tagħna), sibna li dan mhux dejjem 

https://www.eca.europa.eu/Lists/ECADocuments/OP06_01/OP06_01_MT.PDF
https://www.eca.europa.eu/Lists/ECADocuments/SR18_28/SR_HORIZON_2020_MT.pdf
https://www.eca.europa.eu/mt/publications/RV-2025-03
https://eur-lex.europa.eu/MT/legal-content/summary/treaty-on-the-functioning-of-the-european-union.html
https://eur-lex.europa.eu/eli/reg/2024/2509/oj/mlt
https://www.eca.europa.eu/ECAPublications/SR-2025-07/SR-2025-07_MT.pdf
https://www.eca.europa.eu/ECAPublications/SR-2025-07/SR-2025-07_MT.pdf

ikun il-każ. Fir-Rapport Annwali 2024 tagħna, niddiskutu sitwazzjoni fejn parti terza xeħtet 
dubju fuq id-drittijiet tal-awditjar tagħna u stajna niksbu aċċess għall-evidenza meħtieġa 
għall-awditu tagħna biss wara komunikazzjoni estensiva. Għalhekk nirrakkomandaw li l-
Kummissjoni tirrikjedi li l-obbligi li jirriżultaw minn ftehim ta’ għotja tal-UE jiġu riflessi wkoll 
fil-ftehimiet kollha li l-benefiċjarji jikkonkludu ma’ partijiet terzi, jew għallinqas fir-regoli li 
jikkomunikaw lil partijiet terzi. 

56 Is-sitwazzjoni ta’ hawn fuq tista’ tapplika wkoll għal forom ġodda ta’ appoġġ finanzjarju li 
jinvolvu partijiet terzi. Għalhekk nissuġġerixxu li l-Kummissjoni tindirizza t-tħassib tagħna 
meta tistabbilixxi sistemi għall-ġestjoni ta’ dawn it-tipi ta’ appoġġ. Eżempju reċenti jista’ 
jkun l-inizjattiva l-ġdida ta’ “investituri fdati” taħt il-Fond tal-Kunsill Ewropew tal-
Innovazzjoni, li tfittex li timmobilizza l-kapital għas-settur tat-teknoloġija profonda permezz 
ta’ kollaborazzjoni ma’ investituri istituzzjonali ewlenin. 

https://www.eca.europa.eu/ECAPublications/AR-2024/AR-2024_MT.pdf
https://ec.europa.eu/commission/presscorner/detail/mt/ip_24_5384

57 Artikolu 2: il-kunċett ta’ sfruttament applikat bħalissa (“l-użu tar-riżultati f’attivitajiet 
ulterjuri ta’ R&I għajr dawk koperti mill-azzjoni kkonċernata, inkluż fost oħrajn, l-
isfruttament kummerċjali bħall-iżvilupp, il-ħolqien, il-manifattura u l-kummerċjalizzazzjoni 
ta’ prodott jew proċess, jew il-ħolqien u l-għoti ta’ servizz, jew f'attivitajiet ta’ 
standardizzazzjoni”)1 ġie sostitwit bil-kunċett ta’ valorizzazzjoni (“l-użu tar-riżultati 
f’attivitajiet ulterjuri għajr dawk koperti mill-azzjoni kkonċernata, inkluż l-użu 
kummerċjali”). Filwaqt li l-benefiċjarji jaf ikunu kapaċi jadattaw għal bidliet differenti, dawn 
il-modifiki jeħtieġu gwida biex jiġi evitat li jkun hemm konfużjoni u inċertezza. Għalhekk, 
jenħtieġ li l-Kummissjoni tikkomunika b’mod aktar ċar dwar dan l-aspett, billi d-
disseminazzjoni u l-isfruttament kienu ċentrali għall-programmi qafas preċedenti. 

58 Artikolu 9(3): nissuġġerixxu li jiżdied il-kliem “lill-Kummissjoni, lill-OLAF u lill-Qorti Ewropea 
tal-Awdituri” wara “Għall-finijiet tal-punt (d), il-pajjiż terz għandu jagħti d-drittijiet u l-
aċċess meħtieġa skont ir-Regolamenti (UE, Euratom) 2024/2509 u (UE, Euratom) 
Nru 883/2013”, biex ikomplu jiġu ċċarati u kkonfermati d-drittijiet ta’ aċċess tagħna, inkluż 
għal informazzjoni klassifikata. 

59 Artikolu 9(4): il-kriterji għall-assoċjazzjoni ma’ pajjiż terz, bħall-“kapaċità tajba fix-xjenza, 
fit-teknoloġija u fl-innovazzjoni” u l-“impenn lejn ekonomija tas-suq miftuħa u bbażata fuq 
ir-regoli” huma pjuttost wiesgħa. Biex żgur ikun hemm applikazzjoni konsistenti mill-
Kummissjoni, dawn jenħtieġ li jiġu ċċarati fir-regolament propost. 

60 Artikolu 24: il-verifikazzjoni tal-kapaċità finanzjarja tal-applikanti hija meħtieġa biss jekk il-
kontribuzzjoni mitluba mill-UE għal azzjoni tkun ta’ EUR 1 000 000 jew aktar — id-doppju 

 
1 L-Artikolu 2 tar-Regolament (UE) 2021/695. 

Kummenti speċifiċi 

https://eur-lex.europa.eu/legal-content/MT/TXT/PDF/?uri=CELEX:32021R0695

tas-soll attwali2. Huwa minnu li din il-bidla jaf tnaqqas il-ħidma tal-Kummissjoni fuq il-
verifiki preliminari, iżda l-Kummissjoni ma turix kif tkun ittaffi r-riskju finanzjarju 
assoċjat — b’mod partikolari l-possibbiltà ta’ inadempjenza. Jenħtieġ li, fil-memorandum 
ta’ spjegazzjoni, il-proposta tiġġustifika l-bażi għaż-żieda fis-soll. 

61 Artikolu 31: il-klawżola ta’ trasferiment u liċenzjar fir-Regolament attwali dwar 
Orizzont Ewropa3 tneħħiet. L-Artikolu 31(4) tal-proposta, dak dwar is-sjieda tar-riżultati, 
huwa fformulat kif ġej: “It-trasferiment tas-sjieda jista’ jkun soġġett għal kundizzjonijiet kif 
stabbilit fil-programm ta’ ħidma, il-kundizzjonijiet tas-sejħa jew il-ftehim ta’ għotja, inkluż 
rekwiżit li jgħaddi kwalunkwe obbligu rigward ir-riżultati.” It-trasferiment u l-liċenzjar 
jappoġġaw il-kollaborazzjoni billi joffru qafas strutturat għall-kondiviżjoni u l-isfruttament 
tar-riżultati tar-riċerka. Il-benefiċjarji spiss huma meħtieġa jiżviluppaw pjan għad-
disseminazzjoni u l-isfruttament, u dawn l-għodod għandhom rwol ewlieni biex jiġi 
ssodisfat dak l-obbligu u jagħmlu mod li r-riċerka ffinanzjata mill-pubbliku żgur tagħti valur 
lis-soċjetà. F’dan ir-rigward, inħeġġu lill-Kummissjoni tara li dan il-punt żgur ikun rifless kif 
xieraq fid-dokumenti msemmija fl-Artikolu 31(4). 

62 Artikoli 35 sa 37: nissuġġerixxu li l-Kummissjoni żżid it-tielet titolu “Dispożizzjoni 
tranżizzjonali u finali”, billi bħalissa l-aħħar tliet artikoli (tħassir, dispożizzjonijiet 
tranżizzjonali, u dħul fis-seħħ) huma preżenti fit-Titolu II (Regoli għall-parteċipazzjoni) fil-
Kapitolu III (Il-Kunsill Ewropew tal-Innovazzjoni). 

63 Għall-kuntrarju tar-Regolament attwali dwar Orizzont Ewropa, il-proposta ma fiha l-ebda 
dispożizzjoni dwar id-drittijiet ta’ aċċess. Dawn huma d-drittijiet legali għall-użu tar-riżultati 
jew tal-proprjetà intellettwali ta’ sfond li jkunu ta’ parti oħra meta jkun qed jitwettaq 
proġett jew jiġu sfruttati r-riżultati. F’dan ir-rigward, inħeġġu lill-Kummissjoni tagħmel mod 
li dan il-punt żgur ikun rifless kif xieraq fil-programmi ta’ ħidma, fil-kundizzjonijiet tas-sejħa 
jew fil-ftehimiet ta’ għotja jekk ma jkunx rifless fir-regolament propost innifsu. 

64 Ninnutaw li l-proposta ma tgħid xejn dwar il-futur tal-Istitut Ewropew tal-Innovazzjoni u t-
Teknoloġija (EIT) u l-Komunitajiet ta’ Konoxxenza u Innovazzjoni (KKI) tiegħu. Dan 
jikkuntrasta mar-regolament dwar Orizzont Ewropa għall-QFP 2021–2027, li, fl-
Artikoli 1(2)(b) u 10, semma b’mod espliċitu l-kontribuzzjonijiet għall-EIT bħala parti mill-
attivitajiet iffinanzjati mill-programm, u l-KKI tal-EIT bħala forma ta’ Sħubijiet Ewropej li 
permezz tagħhom il-programm jista’ jiġi implimentat. Nissuġġerixxu li l-proposta tiċċara kif 
l-EIT u l-KKI tiegħu huma maħsuba li jkomplu taħt il-QFP 2028–2034, jekk dan ikun il-każ. 

 
2 L-Artikolu 27 tar-Regolament (UE) 2021/695. 

3 L-Artikolu 40 tar-Regolament (UE) 2021/695. 

https://eur-lex.europa.eu/legal-content/MT/TXT/PDF/?uri=CELEX:32021R0695
https://eur-lex.europa.eu/legal-content/MT/TXT/PDF/?uri=CELEX:32021R0695

65 Finalment, il-memorandum ta’ spjegazzjoni fih lista ta’ “proġetti moonshot”. Wieħed 
minnhom huwa “Jingħelbu l-isfidi xjentifiċi, tal-inġinerija u teknoloġiċi meħtieġa għal 
“Ewropa li tkun l-ewwel li tpoġġi l-Fużjoni fuq il-grilja sal-2034”. Dan l-għan partikolari huwa 
kontradett mis-sejbiet tagħna, fir-Rapport Annwali dwar l-Impriżi Konġunti tal-UE għas-
sena finanzjarja 2024, rigward ir-riskji sinifikanti għall-Impriża Konġunta għall-ITER u l-
Iżvilupp tal-Enerġija mill-Fużjoni (F4E). Dawn jirriżultaw mill-bidliet kbar li qed isiru bħalissa 
fl-ambitu u fl-istadji importanti tekniċi tal-proġett tar-Reattur Termonukleari Sperimentali 
Internazzjonali (ITER). Riżultat wieħed huwa li t-tmiem tal-proġett tal-fużjoni kollu ġie 
ttrasferit għall-2059 (17-il sena wara d-data preċedenti). 

 

Din l-opinjoni ġiet adottata mill-Qorti tal-Awdituri fil-Lussemburgu, fil-laqgħa tagħha tal-
11 ta’ Diċembru 2025. 

 Għall-Qorti Ewropea tal-Awdituri 

 

 Tony Murphy 
 Il-President 

https://www.eca.europa.eu/ECAPublications/SAR-JUS-2024/SAR-JUS-2024_MT.pdf
https://www.eca.europa.eu/ECAPublications/SAR-JUS-2024/SAR-JUS-2024_MT.pdf

Anness I — Lista ta’ pubblikazzjonijiet tal-QEA 
msemmija f’din l-opinjoni 
Ir-Rapporti annwali dwar l-implimentazzjoni tal-baġit tal-UE — għas-snin finanzjarji 2020–
2024 

Ir-Rapporti annwali dwar l-aġenziji tal-UE — għas-snin finanzjarji 2020–2024 

Ir-Rapporti annwali dwar l-impriżi konġunti tal-UE — għas-snin finanzjarji 2020–2024 

Ir-Rapport Speċjali 28/2018: Il-maġġoranza tal-miżuri ta’ simplifikazzjoni integrati 
f’Orizzont 2020 iffaċilitaw il-ħajja tal-benefiċjarji, iżda għad hemm lok għal titjib 

Ir-Rapport Speċjali 15/2022: Il-miżuri biex titwessa’ l-parteċipazzjoni f’Orizzont 2020 
tfasslu tajjeb, iżda bidla sostenibbli se tiddependi l-aktar fuq l-isforzi mwettqa mill-
awtoritajiet nazzjonali 

Ir-Rapport Speċjali 23/2022: Sinerġiji bejn Orizzont 2020 u Fondi Strutturali u ta’ 
Investiment Ewropej 

Ir-Rapport Speċjali 28/2023: L-akkwist pubbliku fl-UE — Inqas kompetizzjoni għal kuntratti 
aġġudikati għal xogħlijiet, oġġetti u servizzi fl-10 snin li jippreċedu l-2021 

Ir-Rapport Speċjali 25/2024: Diġitalizzazzjoni tal-kura tas-saħħa — Kumplessivament, l-
appoġġ li ngħata mill-UE lill-Istati Membri huwa effettiv, iżda hemm xi diffikultajiet fl-użu 
tal-fondi tal-UE 

Ir-Rapport Speċjali 07/2025: Il-Fond Ewropew għall-Investimenti 
Strateġiċi — Ikkontribwixxa b’mod sostanzjali biex tiġi indirizzata d-diskrepanza fl-
investiment, iżda ma kienx laħaq kompletament il-mira ta’ EUR 500 biljun fl-ekonomija reali 
sa tmiem l-2022 

Ir-Rapport Speċjali 13/2025: L-appoġġ mingħand il-Faċilità għall-Irkupru u r-Reżiljenza 
għat-tranżizzjoni diġitali fl-Istati Membri tal-UE — Opportunità mitlufa li jkun hemm fokus 
strateġiku fl-indirizzar tal-ħtiġijiet diġitali 

Annessi 

https://www.eca.europa.eu/Lists/ECADocuments/SR18_28/SR_HORIZON_2020_MT.pdf
https://www.eca.europa.eu/Lists/ECADocuments/SR22_15/SR_Horizon_2020_Widening_MT.pdf
https://www.eca.europa.eu/lists/ecadocuments/sr22_23/sr_h2020_and_esi_funds_mt.pdf
https://www.eca.europa.eu/ECAPublications/SR-2023-28/SR-2023-28_MT.pdf
https://www.eca.europa.eu/ECAPublications/SR-2024-25/SR-2024-25_MT.pdf
https://www.eca.europa.eu/ECAPublications/SR-2025-07/SR-2025-07_MT.pdf
https://www.eca.europa.eu/ECAPublications/SR-2025-13/SR-2025-13_MT.pdf

L-Opinjoni Nru 1/2006 dwar il-proposta għal regolament tal-Parlament Ewropew u tal-
Kunsill li jistabbilixxi r-regoli għall-parteċipazzjoni tal-intrapriżi, iċ-ċentri tar-riċerka u l-
universitajiet f’azzjonijiet taħt is-Seba’ Programm Qafas tal-Komunità Ewropea u għat-tifrix 
tar-riżultati tar-riċerka 

Ir-Rapport Analitiku 02/2025: Orjentazzjoni lejn il-prestazzjoni, obbligu ta’ rendikont u 
trasparenza — tagħlimiet li għandhom jittieħdu mid-dgħufijiet tal-RRF 

Ir-Rapport Analitiku 03/2025: Opportunitajiet għall-Qafas Finanzjarju Pluriennali ta’ wara l-
2027 

Id-Dokument Informattiv u Analitiku 01/2018 (Frar 2018): Future of EU 
finances — reforming how the EU budget operates 

Id-Dokument Informattiv u Analitiku 06/2018 (Lulju 2018): The Commission’s proposal for 
the 2021–2027 multiannual financial framework 

https://www.eca.europa.eu/Lists/ECADocuments/OP06_01/OP06_01_MT.PDF
https://www.eca.europa.eu/ECAPublications/RV-2025-02/RV-2025-02_MT.pdf
https://www.eca.europa.eu/ECAPublications/RV-2025-03/RV-2025-03_MT.pdf
https://www.eca.europa.eu/Other%20publications/Briefing_paper_MFF/Briefing_paper_MFF_EN.pdf
https://www.eca.europa.eu/Lists/ECADocuments/BRP_MFF2/BRP_MFF2_EN.pdf

Anness II — Informazzjoni ġenerali 
01 Il-programm Orizzont Ewropa il-ġdid propost (FP10) huwa strutturat madwar erba’ pilastri. 

(a) Il-Pilastru I “Xjenza Eċċellenti”, biex tissaħħaħ il-bażi xjentifika tal-UE, jiġi attirat l-aqwa 
talent, tiġi promossa r-riċerka eċċellenti fl-Ewropa u tiġi pprovduta l-aħjar xjenza għall-
politiki tal-UE. Jinkludi l-Kunsill Ewropew tar-Riċerka, l-Azzjonijiet Marie Skłodowska-
Curie u x-Xjenza għall-politiki tal-UE (azzjonijiet diretti mhux nukleari taċ-Ċentru 
Konġunt tar-Riċerka). Il-baġit indikattiv totali: EUR 44.1 biljun (EUR 39 biljun fi 
prezzijiet tal-2025). 

(b) Il-Pilastru II “Kompetittività u Soċjetà”, biex jiġu appoġġati r-riċerka u l-innovazzjoni 
kollaborattivi f’oqsma b’impatt soċjetali qawwi, b’enfasi fuq sforzi biex jingħelbu l-
isfidi soċjetali globali u tissaħħaħ il-kompetittività tal-UE. Simili għall-istruttura tal-
oqsma ta’ intervent tal-FEK u se jaħdem b’sinerġija mal-FEK. Il-baġit indikattiv totali: 
EUR 75.9 biljun (EUR 67.2 biljun fi prezzijiet tal-2025). 

(c) Il-Pilastru III “Innovazzjoni”, biex tiġi appoġġata l-innovazzjoni fl-Ewropa, b’enfasi fuq 
il-promozzjoni tal-iżvilupp ta’ prodotti, servizzi u mudelli ġodda tan-negozju. Jinkludi l-
Kunsill Ewropew tal-Innovazzjoni u l-Ekosistemi Ewropej tal-Innovazzjoni. 
Kooperazzjoni mill-qrib mal-Pilastru II biex tissaħħaħ id-domanda għal negozji ġodda u 
negozji li qed jespandu billi dawn jintrabtu ma’ korporattivi Ewropej kbar u jiġu 
ffaċilitati miżuri innovattivi tal-akkwist pubbliku fil-livell nazzjonali u fl-UE kollha. Il-
baġit indikattiv totali: EUR 38.8 biljun (EUR 34.3 biljun fi prezzijiet tal-2025). 

(d) Il-Pilastru IV “Żona Ewropea tar-Riċerka”, biex jiġi appoġġat l-iżvilupp ta’ Żona 
Ewropea tar-Riċerka (ŻER) magħquda, b’enfasi fuq il-promozzjoni tal-eċċellenza, l-
inklużività u l-impatt. Tliet komponenti: il-Politika taż-ŻER; l-Infrastrutturi tar-Riċerka u 
t-Teknoloġija; it-Twessigħ tal-Parteċipazzjoni u t-Tixrid tal-Eċċellenza. Il-baġit indikattiv 
totali: EUR 16.3-il biljun (EUR 14.4-il biljun fi prezzijiet tal-2025). 

02 Il-programm il-ġdid jaf jibbenefika minn kontribuzzjonijiet finanzjarji u mhux finanzjarji 
addizzjonali mill-Istati Membri, l-istituzzjonijiet u l-korpi tal-UE (inklużi aġenziji u impriżi 
konġunti), pajjiżi mhux tal-UE, organizzazzjonijiet internazzjonali, istituzzjonijiet finanzjarji 
internazzjonali, u partijiet terzi oħra. Huwa jkun jiġi implimentat f’sinerġija ma’ programmi 
oħra tal-UE, u jista’ jkun miftuħ għall-parteċipazzjoni ta’ pajjiżi mhux tal-UE (membri tal-
Assoċjazzjoni Ewropea tal-Kummerċ Ħieles fiż-Żona Ekonomika Ewropea, mikrostati 
Ewropej, pajjiżi fil-fażi ta’ adeżjoni, pajjiżi kandidati, kandidati potenzjali, pajjiżi tal-Politika 
Ewropea tal-Viċinat u oħrajn). 

03 Il-programm ikun jiġi implimentat permezz ta’ ġestjoni diretta jew indiretta (fejn ikun 
meħtieġ, permezz tas-Sħubijiet Ewropej billi l-kompiti ta’ implimentazzjoni tal-baġit jiġu 
fdati lil korpi tal-UE bħall-impriżi konġunti). Il-finanzjament mill-UE prinċipalment jiġi 
aġġudikat permezz ta’ għotjiet, premjijiet, akkwist, donazzjonijiet mhux finanzjarji u 
strumenti finanzjarji. Meta jintuża l-Istrument InvestEU tal-FEK, il-programm ikun jagħti 
proviżjonament għall-garanzija baġitarja u l-finanzjament għall-istrumenti finanzjarji. Il-
finanzjament mill-UE fil-forma ta’ għotjiet ikun jiġi pprovdut bħala FNLTC jew SCOs, b’mod 
partikolari somom f’daqqa jew kostijiet unitarji għall-persunal. 

Anness III — Impriżi konġunti u aġenziji eżekuttivi 
fil-perjodu tal-baġit tal-UE 2021–2027 

 
Nota: id-daqs taċ-ċirku jikkorrispondi għall-għadd ta’ persunal tal-entitajiet matul is-sena finanzjarja 2024. 

Sors: ir-Regolament (UE) 2021/2085; ir-Regolament (UE) 2021/887; ir-Regolament (UE) 2023/1782 u l-QEA. 

DĠ PRINĊIPALI IMPRIŻA KONĠUNTA

DĠ MOVE

DĠ CLIMA

DĠ ENER

DĠ RTD

DĠ SANTE

DĠ INTPA

DĠ GROW

DĠ CONNECT

EU-Rail

SESAR 3

Clean H2

CA

IHI

Saħħa Globali EDCTP3

CBE

KDT/Ċipep

SNS

EuroHPC

ECCC

DĠ MOVE

DĠ CLIMA

DĠ ENER

DĠ RTD

DĠ SANTE

DĠ ENV

DĠ GROW

DĠ CONNECT

DĠ EAC

CINEA

REA

ERCEA

Eismea

HaDEA

EACEA

DĠ RELATAT(I) AĠENZIJA EŻEKUTTIVA

https://skybrary.aero/sites/default/files/bookshelf/32433.pdf
https://eur-lex.europa.eu/legal-content/MT/TXT/PDF/?uri=CELEX:32021R0887&qid=1656408940989&from=EN
https://eur-lex.europa.eu/eli/reg/2023/1782/oj/eng#:%7E:text=Regulation%20%28EU%29%202023%2F1781%20of%20the%20European%20Parliament%20and,Member%20States%2C%20the%20Commission%20and%20international%20strategic%20partners.

Abbrevjazzjonijiet 
Abbrevjazzjoni Definizzjoni/Spjegazzjoni 

BEI Bank Ewropew tal-Investiment 

EIT Istitut Ewropew tal-Innovazzjoni u t-Teknoloġija 

FEIS Fond Ewropew għall-Investimenti Strateġiċi 

FEK Fond Ewropew għall-Kompetittività 

FNLTC  Finanzjament mhux marbut mal-kostijiet  

FP10 L-10 Programm Qafas 

QFP Qafas finanzjarju pluriennali 

R&I Riċerka u innovazzjoni 

RRF Faċilità għall-Irkupru u r-Reżiljenza 

SCO  Għażla ta’ kostijiet simplifikati 

TFUE Trattat dwar il-Funzjonament tal-Unjoni Ewropea 

ŻER Żona Ewropea tar-Riċerka 

Glossarju 
Terminu Definizzjoni/Spjegazzjoni 

Bank Ewropew tal-Investiment Bank tal-UE, li huwa proprjetà tal-Istati Membri, u li jipprovdi 
finanzjament għal proġetti b’appoġġ għall-politika tal-UE, 
prinċipalment fl-UE, iżda wkoll esternament. 

Benefiċjarju  Persuna fiżika jew ġuridika li tirċievi għotja jew selfa mill-baġit tal-UE 
biex timplimenta proġett jew programm. 

Faċilità għall-Irkupru u r-
Reżiljenza 

Il-mekkaniżmu ta’ appoġġ finanzjarju tal-UE biex jiġi mmitigat l-impatt 
ekonomiku u soċjali tal-pandemija tal-COVID-19 u jiġi stimulat l-
irkupru, u biex jiġu ffaċċati l-isfidi ta’ futur aktar ekoloġiku u diġitali. 

Flessibbiltà tal-baġit Mekkaniżmu li jippermetti lill-Kummissjoni talloka mill-ġdid l-
approprjazzjonijiet bejn il-programmi, it-twieqi ta’ politika, jew is-snin 
fi ħdan il-limiti massimi tal-QFP biex twieġeb għall-prijoritajiet li qed 
jinbidlu. 

Fond Ewropew għall-
Investimenti Strateġiċi 

Mekkaniżmu ta’ appoġġ għall-investiment li tnieda mill-BEI u mill-
Kummissjoni, bħala parti mill-Pjan ta’ Investiment għall-Ewropa, biex 
jimmobilizza l-investiment privat fi proġetti ta’ importanza strateġika 
għall-UE. 

Fond Ewropew għall-
Kompetittività (FEK) 

Fond tal-UE propost li jinkludi programm speċifiku għall-attivitajiet ta’ 
riċerka u innovazzjoni fil-qasam tad-difiża. 

Ġestjoni finanzjarja tajba Il-ġestjoni tar-riżorsi f’konformità mal-prinċipji tal-ekonomija, tal-
effiċjenza u tal-effettività. 

Impriża Konġunta Korp tal-UE stabbilit ma’ sħab pubbliċi u/jew privati għat-twettiq ta’ 
proġett jew attività fil-qasam tar-riċerka u t-teknoloġija. 

Pakketti ta’ ħidma  Grupp ta’ kompiti relatati li flimkien jikkontribwixxu għal riżultat 
tanġibbli, objettiv jew stadju importanti ta’ proġett kbir. 

Prestazzjoni Kejl ta’ kemm azzjoni, proġett jew programm iffinanzjati mill-UE jkunu 
laħqu l-objettivi tagħhom u ta’ kemm jipprovdu valur għall-flus. 

Qafas finanzjarju pluriennali Il-pjan ta’ nfiq tal-UE li jistabbilixxi prijoritajiet (ibbażat fuq l-objettivi 
ta’' politika) u limiti massimi, ġeneralment għal perjodu ta’ 7 snin. 
Jipprovdi l-istruttura li fi ħdanha jiġu stabbiliti l-baġits annwali tal-UE, u 
jillimita l-ammont li jintefaq għal kull kategorija ta’ nefqa. 

Semestru Ewropew Ċiklu annwali li jipprovdi qafas għall-koordinazzjoni tal-politiki 
ekonomiċi tal-Istati Membri tal-UE u għall-monitoraġġ tal-progress. 

Valur miżjud tal-UE Valur addizzjonali ġġenerat minn azzjoni tal-UE meta mqabbel ma’ 
azzjoni tal-Istati Membri biss. 



  

 

DRITTIJIET TAL-AWTUR 
© Unjoni Ewropea, 2026 

Il-politika tal-Qorti Ewropea tal-Awdituri (QEA) dwar l-użu mill-ġdid hija stabbilita fid-
Deċiżjoni Nru 6–2019 tal-QEA dwar il-politika tad-data miftuħa u l-użu mill-ġdid ta’ 
dokumenti. 

Sakemm ma jkunx indikat mod ieħor (eż. f’avviżi individwali dwar id-drittijiet tal-awtur), il-
kontenut tad-dokumenti tal-QEA li jkun proprjetà tal-UE huwa liċenzjat taħt il-liċenzja tal-
Creative Commons Attribution 4.0 International (CC BY 4.0). Għalhekk, bħala regola 
ġenerali, l-użu mill-ġdid huwa awtorizzat dment li jingħata kreditu xieraq u li kwalunkwe 
bidla tiġi indikata. Dawk li jużaw mill-ġdid il-kontenut tad-dokumenti tal-QEA ma jistgħux 
ibiddlu s-sinifikat jew il-messaġġ oriġinali. Il-QEA ma għandhiex tkun responsabbli għal 
kwalunkwe konsegwenza relatata mal-użu mill-ġdid. 

Irid jinkiseb permess addizzjonali jekk kontenut speċifiku juri individwi privati identifikabbli, 
eż. f’ritratti li jkun fihom il-membri tal-persunal tal-QEA, jew jekk ikun jinkludi xogħlijiet ta’ 
parti terza. 

Fejn ikun inkiseb tali permess, dan għandu jikkanċella u jissostitwixxi l-permess ġenerali 
msemmi hawn fuq u għandu jindika b’mod ċar kwalunkwe restrizzjoni dwar l-użu. 

Għal użu jew riproduzzjoni ta’ kontenut li ma jkunx proprjetà tal-UE, jaf ikun meħtieġ li 
jintalab il-permess direttament mingħand id-detenturi tad-drittijiet tal-awtur. 

Paġna ta’ quddiem – © butenkow / stock.adobe.com. 

Figura 1 — © Unjoni Ewropea, 1995–2026. 

Software jew dokumenti li jkunu koperti mid-drittijiet ta’ proprjetà industrijali, bħal 
privattivi, trademarks, disinji rreġistrati, logos u ismijiet, huma esklużi mill-politika tal-QEA 
dwar l-użu mill-ġdid. 

Il-familja ta’ siti elettroniċi istituzzjonali tal-Unjoni Ewropea, fid-dominju europa.eu, 
tipprovdi links għal siti ta’ partijiet terzi. Peress li l-QEA ma għandha l-ebda kontroll 
fuqhom, dawn, inti mħeġġeġ taqra l-politiki tagħhom dwar il-privatezza u dwar id-drittijiet 
tal-awtur. 

Użu tal-logo tal-QEA  

Ma jistax isir użu mil-logo tal-QEA mingħajr ma jinkiseb il-kunsens tagħha minn qabel. 

HTML ISBN 978-92-849-6318-8 ISSN 2812-2933 doi:10.2865/7274282 QJ-01-25-063-MT-Q 
PDF ISBN 978-92-849-6319-5 ISSN 2812-2933 doi:10.2865/2975643 QJ-01-25-063-MT-N 

  

https://www.eca.europa.eu/mt/Pages/Transparency-portal-home.aspx
http://creativecommons.org/licenses/by/4.0/
http://creativecommons.org/licenses/by/4.0/


  

 

KIF TIKKWOTA 

Il-Qorti Ewropea tal-Awdituri, l-Opinjoni 02/2026 “dwar il-proposta għal regolament tal-
Parlament Ewropew u tal-Kunsill li jistabbilixxi Orizzont Ewropa, il-Programm Qafas għar-
Riċerka u l-Innovazzjoni, għall-perjodu 2028–2034, li jistabbilixxi r-regoli tiegħu għall-
parteċipazzjoni u d-disseminazzjoni, u li jħassar ir-Regolament (UE) 2021/695 
[COM(2025) 543 final]”, l-Uffiċċju tal-Pubblikazzjonijiet tal-Unjoni Ewropea, 2026. 

 

https://www.eca.europa.eu/mt/publications/OP-2026-02


Din l-opinjoni, maħruġa skont l-
Artikolu 322(1) tat-TFUE, li tipprevedi 
li l-Qorti Ewropea tal-Awdituri tiġi 
kkonsultata dwar proposti relatati 
mar-regoli u l-istrumenti finanzjarji 
tal-UE, tikkonċerna l-proposta għal 
regolament ġdid dwar 
Orizzont Ewropa, li ġiet ippreżentata 
mill-Kummissjoni Ewropea fis-
16 ta’ Lulju 2025.

L-iskop ta’ din l-opinjoni huwa li
tipprovdi osservazzjonijiet dwar il-
fasla, il-governanza, il-qafas ta’ 
prestazzjoni u l-arranġamenti ta’ 
kontroll finanzjarju tal-proposta. Hija
maħsuba biex tgħin ħalli l-programm
futur żgur jippromwovi ġestjoni
finanzjarja soda, akkontabbiltà u
valur miżjud Ewropew fil-politika tal-
UE dwar ir-riċerka u l-innovazzjoni.

IL-QORTI EWROPEA TAL-AWDITURI         
12, rue Alcide De Gasperi
1615 Luxembourg
LUXEMBOURG

Tel. +352 4398-1

